
Annotatsiya. Ushbu maqolada ta‘lim jarayonini integratsiyalash pedagogik 

muammolari haqida so‘z borgan.  

KIRISH 

Jamiyatdagi integratsiya jarayonida insonning integratsiya elementlarni yigʻib, 

ularni birlashtirish, yaxlit holga keltirish deb tushunish mumkin.Shuningdek, 

koʻpchilik olim va metodistlar integratsiya muammosining mazmun-mohiyatini 

aniqlash boʻyicha fikr berganlar Hozirgi kunda "Integratsiya"tushunchasining aniq 

ta'rifi metodik adabiyotlarda, bu muammo boʻyicha shugʻullangan olimlar tomonidan 

bir-biriga yaqin boʻlgan ta'riflarda berilgan. 

Ta'limni integratsiyalashning asosiy maqsadi boshlang'ich maktabdayoq tabiat va 

jamiyat haqida yaxshi tasavvur asoslarini qoʻyish va ularning rivojlanishi qonunlariga 

o'z munosabatini shakllantirishdir. Mana shuning uchun kichik maktab o'quvchisi 

predmet yoki voqea hodisalarni bir necha tomondan koʻrishi muhim: mantiqiy va 

emotsional tomondan badiiy asarda hamda ilmiy-ommabop maqolada biolog, soʻz 

ustasi, rassom, musiqachi nuqtai nazaridan va bosh qalar. Ilmiy dunyoqarashni 

shakllantirishda yashirin aloqadorlik va bogʻlanishlarni aniqlay bilish, fanlararo 

bogʻlanish, ya'ni uzviylikni ta'minlash bugungi kuning eng dolzarb masalalaridan 

biridir. 

ADABIYOTLAR TAHLILI VA METODOLOGIYA 

Ma'lumki, pedagogika fani yuksak aqliy salohiyatga ega boʻlgan barkamol 

avlodni shakllantirishga qaratilgan boʻlib, shunga koʻra bugungi kunda davlatimiz va 

jamiyatimiz tomonidan qabul qilingan muhim me'yoriy hujjatlar - “Taʼlim toʻgʻrisida 

"gi Qonun, "2004-2009 yillarda maktab ta'limini rivojlantirish Davlat umummilliy 

dasturi "da koʻrsatib o'tilgan barkamol shaxsni shakllantirish yoʻnalishlari, 

qonunyatlari va tamoyillariga asoslangan holda keng ko'lamli tadqiqotlarni amalga 

oshirish zaruriyati vujudga keldi. Shu sababli pedagogika fani haqli rav ishda davlat 

tomonidan fanning ustuvor sohalaridan biri sifatida e'tirof etilmoqda. 

Bu jaraynda esa oliy ta'lim tashkilotlarida fanlararo aloqadorlikni tizimli tarzda 

amalga oshirish natijasida oʻquv-tarbiya jarayonining aloqadorligi sezilarli darajada 

ortadi. O'quvchilarda dialektik tarzda fikrlash ko'nikmalari shakllandi. Shu bilan bir 

qatorda, oʻquv fanlariga oid bilim va qiziqishlarini rivojlantirishning muhim 

shartidir. 

MUHOKAMA 

 O‘quv fanlari integratsiyasi ilm-fandagi shu jarayonlardan farq qiladi. Bu  

ma‘noda integratsiya – fanlarning differentsiatsiyasi tufayli tarixan tarkib topgan o‘quv 

fanlariga bo‘lib o‘qitish tizimining kamchiliklarini tuzatishga qaratilgan ularning 

o‘zaro bog‘liqligini ta‘minlash shakli sifatida qaralishi mumkin. O‘quv  fanlarini 

integratsiyalashning didaktik mohiyati turli o‘quv fanlari bo‘yicha yangi bilimlarni 

shakllantirishning kontseptual tuzilma va metodlarini aniqlash imkonini beruvchi 

pedagogik tadbirlar tartibi hamda qonuniyatlarini ishlab chiqish zarurati bilan 

belgilanadi. Tor ma‘noda qaralganda, o‘quv fanlari integratsiyasi fan sohalari va ilmiy 

bilimlar o‘zaro sintezining uzviy davomi hisoblanadi. O‘quv fanlari integratsiyasining 

asosiy maqsadi sub‘ektiv yangi bilimlarni sintez qilishdan iborat bo‘lib, integratsiya 

jarayonlarining bosh vazifasi – sub‘ektiv yangi ilmiy bilimlarni sintez qilishga 

qaratilgan pedagogik texnologiyalarni ishlab chiqishdan iborat. O‘quv fanlarini 

integratsiyalashgan holda o‘rganishda sub‘ektiv yangi bilimlar sintezi qanday kechadi? 

– degan savol yuzaga kelishi mumkin. Didaktikada turli fanlarga taaluqli o‘quv 

materiallarini bitta kursga birlashtirish kabi integratsiyaning turli shakllari taklif 

qilinadi. Biroq, pedagogik tajribalar bu kabi shakllarning yetarli samara bermasligini 

ko‘rsatmoqda. Biz, ta‘lim tizimida tarixan tarkib topgan fanlarga bo‘lib o‘qitish tizimi 

saqlanib qolishining tarafdorimiz. O‘quv fanlari nisbatan mustaqil bo‘lishi kerak, 

chunki ularning har biri o‘z tili, tushunchalar apparati, metodologiyasi, metodikasi, 

tadqiqot predmeti va kontseptsiyasiga ega alohida fan sohasini ifoda etadi. Shu bilan 

birga, ularni o‘zaro bog‘liqlikda o‘rganish bilan bog‘liq imkoniyatlar ro‘yobga 

chiqarilishi lozim. Bunday imkoniyat jumladan fanlararo yondashuv asosida 

ta‘minlanadi. Uni o‘quv fanlarini integratsiyalash shakli sifatida ham, sub‘ektiv yangi 

bilimlarni sintez qilish metodi sifatida ham qarash mumkin. Biz fanlararo yondashuvni 

umumta‘lim hamda maxsus fanlarni integratsiyalashda pedagogika fani uchun eng 

optimal yo‘nalish sifatida qaraymiz. Biz o‘quv fanlarini integratsiyalash natijasi fanlar 

o‘zaro bog‘lanmagan holda o‘rgatilganda shakllantirish mumkin bo‘lmagan sub‘ektiv 

yangi bilimlarning  o‘zlashtirilishi, — degan kontseptual g‘oyaga tayanamiz. 

XULOSA 

 Ta‘lim jarayonida yangi bilimlarning fanlararo sintez jarayoni juda sekin kechib, 

ba‘zida u bir qancha o‘n yilliklarga teng davrni qamrab oladi. O‘quv jarayonida 

o‘qituvchi bir yoki bir necha mashg‘ulot, yoki hatto bir necha daqiqa ichida talabani 

ilgari turli fanlariga oid o‘zlashtirilgan bilimlarga tayanuvchi sub‘ektiv yangi bilimga 

―olib kelishi‖ kerak bo‘ladi. Ya‘ni, bilimlarni tayyor holatida berish emas, balki 

ularning sintezi uchun tegishli shart-sharoitlar yaratilishi kerak. Bu vazifani amalga 

oshirishning texnologik usullaridan biri bir sohaga oid bilimlarni boshqasiga olib o‘tish 

bilan bog‘liq bo‘lib, u fanlararo aloqalarni o‘rnatishning asosiy mexanizmi hisoblanadi 

desak mubolag‘a bo‘lmaydi.  

